	BEASAINGO UDALA

	

	Dirulaguntza deia: MERKATARITZA SEKTOREA BIZIBERRITZEKO DIRULAGUNTZAK EMATEKO OINARRIAK. 2026. urtea

	

	Argitara ematen da deialdiaren laburpena dirulaguntzei buruzko azaroaren 17ko 38/2003 Lege Orokorrak 17.3.b eta 20.8.a artikuluetan ezarritakoari jarraituz. Testu osoa Dirulaguntzen Datutegi Nazionalean kontsulta daiteke: (http://www.pap.minhap.gob.es/bdnstrans).

	

	1. Dirulaguntzaren xedea.

	Oinarri hauen xedea merkataritza jardueraren bat lokal huts batean abian jarri edo martxan dagoen negozioa eskualdatu nahi duen pertsonak bete behar dituen baldintzak eta betekizunak zehaztea da. Hau da, merkataritzako lokal bat erosi/alokatu edo eskualdatzeko dirulaguntzak emateko prozedura arautzea.

	

	2. Dirulaguntza eskatzeko bete behar diren baldintzak

	

	1.- LOKALA ALOKATZEKO DIRULAGUNTZAK
Baldintzak:
a) a) Lokalaren kokapena eta jar daitezkeen jarduerak.
Negozioa Beasainen egon behar da. Instala daitezkeen jarduerak honako hauekin lotuta egongo dira: txikizkako merkataritza eta zerbitzu-jarduerak.
b) Bete beharreko betebeharrak.
Negozio horrekin jarraitu nahi duten ekintzaileek zerga-betebeharrak eta Gizarte Segurantzarekikoak egunean izan beharko dituzte.
c) Dirulaguntzaren zenbatekoa eta iraupena
Establezimendua alokatuz gero, jarduera garatuko duenak gehienez ere lehen hiru urteetako alokairu-gastuak lagunduko ditu diruz, kreditu egokia eta nahikoa egotearen baldintzapean.
1. Eskaera egiten den lehen urtean, alokairu-gastuaren % 50, 300 €gehienez hilean.
2. Eskaera egin eta bigarren eta hirugarren urteetan, alokairu-gastuaren % 40, 200 €gehienez hilean. Horretarako, ekitaldi ekonomiko bakoitzeko abenduaren 15a baino lehen, urte horri dagozkion fakturak aurkeztu beharko dituzte.
Dirulaguntza kalkulatzeko oinarria errenta baino ez da izango (BEZaren ordainketa eta gainerako zergak, tasak eta atxikipena barne hartu gabe), eta ez dira kontuan hartuko lokalaren erabilerarekin lotutako beste gastu batzuk (komunitate-gastuak, ur- eta elektrizitate-gastuak, etab.).
Udalaren deialdi bakoitzean emandako dirulaguntza, gehienez ere, 12 hilabeteko alokairu-gastuei dagokie, eta eskaera bakoitza egiten den urte naturalari bakarrik. Edonola ere, eskaera eta/edo kontratua egiten den egunetik aurrera zenbatuko da.
Dirulaguntza hurrengo bi urteetan jasotzeko, eskabidea eta agiriak urtero aurkeztu beharko dira, eta urte bakoitzaren zenbatekoa aurreko paragrafoan adierazitako irizpidearen arabera emango da.

2.- LOKAL BAT EROSTEKO DIRULAGUNTZAK
Lokal bat erosteko dirulaguntza emateko baldintzak alokatzeko baldintza berak dira.
a) Zenbatekoa. Dirulaguntza higiezinaren katastro-balioaren % 4koa izango da, 2.000 eurokoa gehienez.

	

	3. Dirulaguntzaren zenbatekoa

	

	Deialdi honen xede diren laguntzak finantzatzeko, Udalak 30.000 euroko kreditua aurreikusi du, horretarako sortutako aurrekontu-partidan: 1.0243.481.431.50.01.
Gehieneko zenbateko osoaz gain, aurkeztutako eskabideak ikusita, zenbateko gehigarri bat onartu ahal izango da, dagokion aurrekontu-aldaketa onartu ondoren, dirulaguntza emateko ebazpena eman baino lehen.

	

	4. Eskaerak non eta noiz aurkeztu

	

	- Epea:
Oinarriak BDNSra bidaliko dira, eta GAOn argitaratu eta hurrengo egunetik aurrera hasiko da zenbatzen eskabideak aurkezteko epea, eta 2026-11-30ean amaituko da.


	Eskaerak aurkeztuko dira:
Aurrez aurre 
iGunean: jendaurreko ordutegian
Posta arruntaren bidez
Telematikoki: www.beasain.eus



